
Is-sena, pajjizna jiccelebra 60 sena Indipendenti u 50 sena Repubblika. Fl-innu Malti, ahna 1-
Maltin u I-Ghawdxin nitolbu 5 doni: id-dehen, il-hniena, is-sahha, 1-ghaqda, u s-sliem.

L-ewwel don hu d-dehen, il-kapacita li wiehed jithem, jaghraf u jiddeciedi li jaghzel it-tajjeb
mill-hazin. Fis-salm se nitolbu: “Trigatek, Mulej, gharrafni. Il-moghdijiet tieghek ghallimni,
mexxini fis-sewwa tieghek u ghallimni” (Salm 25:4-5). L-ghaqal u l-gherf iwassluna biex
niehdu de¢izjonijiet 1i jmorru lil hinn mill-interessi personali, decizjonijiet li jinkludu lil
kulhadd, inkluz lil dawk li gejjin warajna. Hekk, mexxejja u ¢ittadini inharsu tassew is-
sostenibilitd u l-inkluzjoni.

It-tieni don hu l-hniena, li jaghmilna nixbhu tassew lil Alla. Kif ifisser San Pawl: “Alla, ghani
fil-hniena tieghu, bis-sahha tal-imhabba kbira li biha habbna, meta ahna konna mejta
minhabba fi dnubietna, tana hajja gdida flimkien ma' Kristu - bi grazzja intom salvi” (Ef 2:4-
5). L-imhabba taghna trid tkun imhabba ta’ moghdrija li tghin fil-mument ta’ bzonn, galb
dejjem thabbat ghall-proxxmu. Minflok niggudikaw jew inkissru persuni ohra minn wara
screen, naghzlu li f’kull persuna naraw dik l-umanita komuni li taghmilna tassew ahwa. F’dan
iz-zmien tar-Randan tajjeb li bhala Nsara naghmlu l-esperjenza sabiha tal-hniena ta’ Alla billi
nersqu ghas-Sagrament tal-Qrar, fejn niltagghu mal-ghajn tal-hniena.

It-tielet don hu dak tas-sahha. Nitolbu s-sahha fizika u s-sahha mentali, kif ukoll is-sahha
spiritwali. Il-kelma ‘salvazzjoni’ hi propju l-istedina biex ahna nghixu s-sahha b’mod shih.
F’dan ir-Randan u f’dan 1-Ghid Imqaddes, Gesu gej fostna bhala t-Tabib tar-Ruh. Hemm bzonn
naccettaw li ghandna bzonn dan it-tabib. Matul ir-Randan innaqgsu ftit mill-ghagla ta’ kuljum
biex nindunaw, bil-kollega li ghaddejja minn mument difficli; mill-gar li sahhtu marret lura; u
minn dik l-omm li tilfet xogholha. Li nieqfu, nintebhu, nisimghu, inkellmu, u nakkumpanjaw
lil xi hadd li qed ibati tista’ tassew tkun l-ikbar karita ghal dan iz-zmien tar-Randan.

Ir-raba’ don hu l-ghaqda, li gejja mill-fatt li nistmaw lil xulxin u nidde¢iedu li nahdmu
flimkien u nigbdu habel wiehed, minkejja li xi drabi ma nagblux f’kollox. Tajjeb nitolbu ghad-
don tal-ghaqda fil-koppji taghna, fil-familji, fil-parro¢éi, u fil-Knisja. Imma nitolbu wkoll
ghall-ghaqda fil-pajjiz taghna li din is-sena qieghed ji¢¢elebra 60 sena indipendenti u 50 sena
repubblika. Biex nimxu ’l quddiem bhala so¢jeta, ghandna l-urgenza niskopru mill-gdid l-arti
tad-djalogu rispettuz. Hekk kif il-pajjiz qed ihejji ruhu ghall-elezzjonijiet tal-kunsilli lokali u
Ewropej, inheggu lil kull min hu involut fil-hajja pubblika u politika sabiex ma jibzax jaghzel
it-triq kuragguza tas-smigh umli u tad-djalogu rispettuz.

Il-hames don li nsibu fl-Innu Malti hu dak tas-sliem. F1-Ghid il-Kbir se niftakru fit-tislima
tal-Irxoxt: “Is-sliem ghalikom!” (Gw 20:19). San Gorg Preca wkoll kien jishaq li ghandna
nilgghu lil xulxin b’din it-tislima. Izda I-pa¢i ma tigix mill-kliem jew mill-fomm biss, imma
mill-qalb. Ma tistax taghti I-pa¢i lil haddiehor jekk f’qalbek m’ghandekx paci. Il-paci, tibga’
dejjem don tal-Mulej. Ghandna bzonn il-pa¢i fid-dinja, bejnietna, fil-familji taghna u £’qalbna.
Tista’ tkun l-ikbar sinjur tad-dinja imma jekk f’qalbek ma ghandekx il-pa¢i, inti bniedem fqir.

Illum facli nagtghu qalbna quddiem il-hafna kunflitti li ghaddejjin fl-Art Imqaddsa, fl-Ukrajna,
fis-Sudan u f’postijiet ohra. Madanakollu, ahna lkoll imsejhin inkunu bennejja tal-pac¢i. Meta
ninjoraw il-verita u l-gustizzja, meta rridu li dejjem ikollna ragun, u meta s-success u I-flus
isiru l-idoli taghna, inkunu qed nizirghu z-zerriegha tal-vjolenza. Izda meta nersqu lejn Kristu
Imsallab u Rxoxt u nidhlu fl-iskola tal-imhabba tal-Mulej, inkunu ged ninfethu ghad-don tal-
paci tieghu, biex flimkien mieghu nsiru bennejja tal-paci.

Hekk kif bdejna din il-mixja ta’ 40 jum, il-barka taghna fugna u fuq pajjizna, hi dik ta’ Gesu
stess: il-paci maghkom.

Moghtija mill-Kurja tal-Isqof; il-Belt Victoria, illum I-Erbgha, 14 ta’ Frar 2024.

